
S E S S I O P U B L I C A I 

QUA C O N C I L I U M V A T I C A N U M S E C U N D U M S O L L E M N I T E R I N C H O A T U R 

11 octobris 1962 

1. Processio et Missa 

Feria quinta, die 11 octobris anno 1962, Maternitatis Beatae Ma-
riae Virginis festo, bora octava cum dimidio Concilium Oecumenicum 
Vaticanum Secundum sollemniter inchoatum est devota supplicatione, 
a Sacello Paulino ad Basilicam Sancti Petri. 

Summus Pontifex, in Aula Paramentorum sacris vestibus assumptis, 
comitantibus cardinalibus tan turn, Cappellam Paulinam petiit, ibique 
adorato Augustissimo Sacramento sollemniter expósito, hymnum Ave, 
maris Stella canere coepit. Primo versu absoluto, ad Vaticanam Basili­
cam, per regias scalas ac Petrianum forum ducta pompa, perrexit, prae-
cedentibus omnibus Concilii Patribus, sacris vestibus sibi propriis in-
dutis, et comitantibus praelatis, nobilibus laicis ceterisque de familia 
Pontificis. 

Interim clerus universus Urbis, tam saecularis quam regularis, in 
habitu chorali viam faciebat sollemni supplicationi in foro S. Petri, 
hinc inde stans a porta Sacri Palatii (v. Portone di Bronzo) ad valvas 
Basilicae Vaticanae. 

Dum fit processio, cantores Cappellae Sixtinae et chorus Pontificii 
Seminarii Romani Maioris (pro cantu gregoriano) sequen tes cantus ex-
secuti sunt: Credo (cantu gregoriano), Magnificat (gregoriano), Salve, 
Regina ( I a stropha, Perosi), Ubi caritas (gregoriano), Ave, maris Stella 
( 2 a stropha, Perosi), Veni Sánete Spiritus et emitte... (gregoriano), Ave, 
maris Stella (Perosi et gregoriano alternatim), Credo (gregoriano), Salve, 
Regina (gregoriano), Ave, maris Stella (Perosi et gregoriano alternatim), 
Adoro te devote (gregoriano), Pange lingua (gregoriano), Benedictus 
Dominus (gregoriano). 

Dum Summus Pontifex Basilicam ingreditur, chorus cecinit anti-
phonam Tu es Petrus, 6 vocibus, auctore Palestrina. 

Summus Pontifex, Basilicam ingressus, e sede descensus, accessit 
ad altare et, super faldistorium procumbens, hymnum Veni Creator Spi-

ritus incepit, cantoribus prosequentibus polyphonico modo, 6 vocibus, 
auctore Bartolucci, alternatim cum populo, modo gregoriano canente. 

Post hymni can turn, Pontifex recitavit versículos et orationes: 

Summus Pontifex: Protector noster aspice Deus. 
Rj Et réspice in faciem Christi tui. 

Emitte Spiritum tuum et creabuntur. 
R) Et renovabis faciem terrae. 

Mitte nobis, Domine, auxilium de sancto. 
R) Et de Sion tuere nos. 

Ora pro nobis, sancta Dei Genitrix. 
Rj Ut digni efficiamur promissionibus Christi. 

Domine, exaudi orationem meam. 
R) Et clamor meus ad te veniat. 

Dominus vobiscum. 
R) Et cum spiritu tuo. 

Oremus: Deus, qui corda fidelium ... 
Deus, refugium nostrum et virtus ... 
Actiones nostras ... Per Christum Dominum nostrum. 

R) Amen. 

Cantores: Exaudiat nos omnipotens et misericors Dominus. 
R) E t custodiat nos semper. Amen. 

Deinde, consueto ritu, Missa Pontificalis celebrata est de Spiritu 
Sancto a P. D. card. Eugenio Tisserant, ep. Ostiensi, Portuensi et Sanc-
tae Rufinae ac sacri Cardinalium Collegii decano, ministrantibus Petro 
Pfister, presbytero assistente, Petro Altabella Gracia, diácono, et Ma­
rio Aluffi Pentini, subdiacono. Durante Missa, chorus Cappellae Sixti-
nae exsecutus est Missam Papae Marcelli, auctore Palestrina. 

Missa expleta, benedictio a Summo Pontífice impertita est. 

2. Primae sessionis inchoatio et fidei professio 

Post Missam, prima Concilii sessio inchoata est. Secretarius gene­
ralis P. D. Pericles Felici, arch. tit. Samosatensis, S. Evangelii codicem 
super paratum thronum statuit. 

Postea Summo Pontifici praestita est oboedientia a PP. DD. cardi-
nalibus et patriarchis, a secretario generali Concilii et a duobus tantum, 
nomine ceterorum, ex archiepiscopis, episcopis, abbatibus et generalibus 

Ordinum. Interea chorus cantavit Ad te levavi animam meant, 5 vocibus, 
auctore Pales trina, et sonavit organum. 

Dein Summus Pontifex, genuflexus ad faldistorium, sollemnem fidei 
professionem pronuntiavit: 

« Ego, I O A N N E S , Catholicae Ecclesiae Episcopus, firma fide credo 
et profiteor omnia et singula, quae continentur in symbolo fidei, quo 
sancta Romana Ecclesia utitur, videlicet: Credo in unum Deum Patrem 
omnipotentem, factorem caeli et terrae, visibilium omnium et invisibi-
lium. Et in unum Dominum Iesum Christum, Filium Dei Unigenitum. 
Et ex Patre natum, ante omnia saecula. Deum de Deo, lumen de lu-
mine, Deum verum de Deo vero. Genitum non factum, consubstantia-
lem Patri: per quern omnia facta sunt. Qui propter nos homines, et 
propter nostram salutem descendit de caelis. Et incarnatus est de Spi-
ritu Sancto ex Maria Virgine, et Homo factus est. Crucifixus etiam 
pro nobis: sub Pontio Pilato passus, et sepultus est. Et resurrexit tertia 
die, secundum Scrip turas: Et ascendit in caelum: sedet ad dexteram 
Patris. Et iterum venturus est cum gloria iudicare vivos et mortuos: 
cuius regni non erit finis. Et in Spiritum Sanctum Dominum, et vivifi-
cantem: qui ex Patre Filioque procedit. Qui cum Patre et Filio simul 
adoratur et conglorificatur: qui locutus est per Prophetas. Et unam, 
sanctam, catholicam et apostolicam Ecclesiam. Confíteor unum bapti-
sma in remissionem peccatorum. Et expecto resurrectionem mortuo-
rum. Et vitam venturi saeculi. Amen. 

Apostólicas et Ecclesiasticas traditiones, reliquasque eiusdem Ec­
clesiae observationes et constitutiones firmissime admitto et amplector. 
Item sacram Scripturam iuxta eum sensum, quem tenuit et tenet sancta 
mater Ecclesia, cuius est iudicare de vero sensu et interpretatione sa-
crarum Scrip tur arum, admitto; nec earn unquam, nisi iuxta unani-
mem consensum Patrum accipiam, et interpretabor. 

Profiteor quoque septem esse vere et proprie Sacramenta novae legis 
a Iesu Christo Domino nostro instituía, atque ad salutem humani ge­
neris, licet non omnia singulis, necessaria, scilicet Baptismum, Confir-
mationem, Eucharistiam, Poenitentiam, Extremam Unctionem, Ordinem 
et Matrimonium; illaque gratiam conferre, et ex his Baptismum, Con-
firmationem et Ordinem sine sacrilegio reiteran non posse. Receptos 
quoque et approbates Ecclesiae Catholicae ritus in supradictorum om­
nium Sacramentorum solemni administratione recipio et admitto. Omnia 
et singula, quae de peccato originali et de iustificatione in Sacrosancta 
Tridentina Synodo definita et declarata fuerunt, amplector et recipio. 
Profiteor pariter in Missa offerri Deo verum, proprium, et propitiato-

rium Sacrificium pro vivis et defunctis; atque in sanctissimo Euchari-
stiae Sacramento esse vere, realiter et substantialiter Corpus et Sangui-
nem una cum anima et divinitate Domini nostri Iesu Christi, fierique 
conversionem totius substantiae panis in Corpus, et totius substantiae 
vini in Sanguinem, quam conversionem catholica Ecclesia Transubstan-
tiationem appellat. Fateor etiam sub altera tantum specie totum atque 
integrum Christum, verumque Sacramentum sumi. Constanter teneo 
Purgatorium esse, animasque ibi detentas fidelium suffragiis iuvari. Si­
militer et Sanctos una cum Christo regnantes venerandos atque invocan-
dos esse, eosque orationes Deo pro nobis offerre, atque eorum Reliquias 
esse venerandas. Firmissime assero imagines Christi ac Deiparae sem­
per Virginis, nec non aliorum Sanctorum habendas et retinendas esse, 
atque eis debitum honorem et venerationem impertiendam. Indulgen-
tiarum etiam potestatem a Christo in Ecclesia relictam fuisse, illarumque 
usum Christiano populo máxime salutarem esse affirmo. Sanctam, Catho-
licam et Apostolicam Romanam Ecclesiam, omnium Ecclesiarum matrem 
et magistram agnosco. 

Caetera item omnia a sacris Canonibus et Oecumenicis Conciliis, ac 
praecipue a Sacrosancta Tridentina Synodo et ab Oecumenico Concilio 
Vaticano I tradita, definita ac declarata, praesertim de Romani Pontificis 
Primatu et infallibili magisterio, indubitanter recipio atque profiteor; 
simulque contraria omnia, atque haereses quascumque ab Ecclesia dam-
natas et reiectas et anathematizatas, ego pariter damno, reiicio et ana­
thematize Hanc veram Catholicam fidem, extra quam nemo salvus esse 
potest, quam in praesenti sponte profiteor et veraciter teneo, eamdem 
integram et inviolatam usque ad extremum vitae spiritum, constantis-
sime, Deo adiuvante, retiñere et confiten, atque a meis subditis, vel 
illis, quorum cura ad me in muñere meo spectabit, teneri et doceri et 
praedicari, quantum in me erit curaturum, ego idem I O A N N E S X X I I I , 

Episcopus Ecclesiae Sanctae, spondeo, voveo ac iuro. Sic me Deus 
adiuvet, et haec sancta Dei Evangelia ». 

Professione emissa, Summus Pontifex sedit in throno, mitra cooper-
tus, et secretarius generalis, e suggestu, elata voce, professionis fidei for-
mulam coram omnibus perlegit; qua recitata, omnes Patres simul, tacto 
pectore, suetam formulam dicunt: Ego N.N. spondeo, voveo... 

Universi Patres rogati sunt subsignare formulam professionis fidei 
eamque ante finem sessionis tradere assignatoribus locorum. 

3. Preces ad Concilium inchoandum 

Post fidei professionem, preces ad inchoandum Concilium secutae 
sunt: 

P. D. Alfredus card. Ottaviani, protodiaconus: Orate! 
Summus Pontifex: Adsumus, Domine Sánete Spiritus, adsumus, 

peccati quidem immanitate deten ti, sed in Nomine Tuo specialiter con­
gregad. Veni ad nos, et esto nobiscum: dignare illabi cordibus nostris. 
Doce nos quid agamus, quo gradiamur et ostende quid efficere debea-
mus, ut, Te auxiliante, Tibi in omnibus placeré valeamus. Esto solus 
suggestor et effector iudiciorum nostrorum, qui solus cum Deo Patre 
et eius Filio nomen possides gloriosum. Non nos patiaris perturbatores 
esse iustitiae, qui summam diligis aequitatem. Non in sinistrum nos 
ignorantia trahat, non favor inflectat, non acceptio muneris vel personae 
corrumpat. Sed iunge nos Tibi efficaciter solius Tuae gratiae dono. Ut 
simus in Te unum, et in nullo deviemus a vero. Quatenus in Nomine 
Tuo collecti, sic in cunctis teneamus cum moderamine pietatis iustitiam, 
ut et hie a Te in nullo dissentiat sententia nostra, et in futuro pro bene 
gestis consequamur praemia sempiterna. Amen. 

P. D. Alfredus card. Ottaviani: Erigite vos! 
Cantata a choro antiphona Exaudí nos, Domine, 6 vocibus, auctore 

Bartolucci, Summus Pontifex dicit orationem Mentes nostras; qua finita, 
omnes genuflectunt, et duo cantores incipiunt Litanias Sanctorum, om­
nibus respondentibus: 

Kyrie eleison, Christe eleison, Kyrie eleison... 

Ut domnum Apostolicum, et omnes ecclesiasticos ordines in sancta 
religione conservare digneris... 

Summus Pontifex: Ut hanc sanctam Synodum et omnes gradus 
ecclesiasticos benedicere digneris... 

Ut hanc sanctam Synodum et omnes gradus ecclesiasticos bene­
dicere et regere digneris... 

Ut hanc sanctam Synodum et omnes gradus ecclesiasticos bene­
dicere, regere et conservare digneris... 

Cantores: Ut inimicos sanctae Ecclesiae... 
Summus Pontifex: Oremus. 
Card, diaconus: Flectamus genua ... Lévate. 
Summus Pontifex: Da, quaesumus, Ecclesiae tuae, misericors Deus: 

ut Sancto Spiritu congregata, hostili nullatenus incursione turbetur. Per 
Christum Dominum nostrum. 

Rj Amen. 

Oratione finita, P. D. Franciscus Roberti, cardinalis diaconus, ritu 
consueto petit a Pontífice benedictionem et cantat Evangelium secun­
dum Matthaeum (28, 18-20). 

Et fit Supplicatio orientalis. 

AEHZIZ EIU TO AFION TINEYMA 

(Tov xaiQov emarávrog, ¡uerá ró svdvaaadai rág iegág aroXág, row Xeirovq-
yovvrcov íara/iévwv ngó rr¡g áyíag rgané£r¡g, Áafióvrog rov diaxóvov evXoyíav naqa 
rov nqárov rfj rá£si, aqxafieda vr¡g nagaxA^aecog elg ró "Ayiov ITvevfia). 

'O Aiáxovog' 

'O ÜQCbxOQ' 

'O XOQÓQ' 

Eira' 

'O XOQÓQ-

EvXóyr¡aov Aéanora. 

EvXoyr¡róg ó Oeóg r\¡i(bv, návrore, vvv xal áel xal 
elg rovg al&vag r&v al&vcov. 

'A/uijv. 

Oeóg KvQiog, xal énéqjavev r\¡úv, evXoyrj/uévog ó 
¿Q^ójusvog év óvójuari KVQ'LOV. 

Erí%. a 'E^ofioXoyelade r& KVQÍW, orí áyadóg, 

6n elg rov al&va ró eXeog avrov. 

TooTiágiov rr\g JJevrr\xoarf\g r¡%. nX. ó' 
EvXoyr\róg el, Xqiare ó Oeóg r¡pL&v, ó navaócpovg 

rovg áXieig ávadeí^ag, xarajié/uipag avrolg ró 
Ilvev/ua ró "Ayiov, xal di' avr&v rr¡v olxov-
fiévr¡v oayr¡vevaag, (píXávdgcoTie, <5ó|a ooi. 

Oevroxíov i¡%. 

Tlqooraaía r&v %gioriav&v áxaraía%vvre, ¡xeaireía 
nqóg rov noir\rr\v a/uerádere; fir¡ Tzaoíórjg á/iagrco-
X&v der¡oeoiv (pcovág, áXXá noócpBaoov &g áya6r¡, 
eig rr¡v ¡3or¡deiav r¡fji&v, r&v niar&g xgavyaCóv-
roDV aor ráyvvov elg Tigeofieíav, xal anevaov 
elg Ixeoíav, r¡ nqoorarevovoa áeí, Oeoróxe, r&v 
rijucóvrwv oe. 

Mixgá ovvoutTij 

'0 Aiáxovog' "En xal en h etgyvrj rov Kvgíov derjdcbfiev. 
'0 XOQÓQ' KVQIS ¿Mrjoov. 

'O áiáxovog' 'AvTÚafiov, ocooov, éXér¡oov xal dia(pvÁa£ov r¡[¿ag, ó 

Qeóq, rfj af¡ yáoixi. 
'0 Xogóg1 KVQIE sXér¡aov. 
'0 AiáxovoQ' Tfjg navayíag, á%oávxov, vjceQevXoyrjjuévrjg, évóó£ov 

Aeonoívr¡g f\¡xGiv ©soróxov, xal aemagOévov Ma-
qíag, [xexá návroov rcav 'Ayíojv fivrjjuovsvaavrsg, 
savrovg, xal akhqlovg xal náaav rr¡v ^OÍYJV 
7¡[ÁÜ)V XQIOTÍO zcp 0e(p nagadójueda. 

'0 Xogóg- Zoi KvQie. 

O" 
1 J ^ 

ú • ¡Jj—«JI «—>xi J — - j l Cr* t * ^ U'̂  j — - V v " U—-1 

^ ) « ^L.JüljcLi J -^o* f* —»¿ o* —"y*"' 

o iViv^i é ^ j - j ü i v i j - J h J i ¿y > J l < e J w J l > 

x>JI 

'O AiáxovoQ' 

'O Xooóg' 

'O Aiáxovog-

'O LJocoxog' 

'O Xooóg1 

'O Aiáxovog' 

'O Xooóg1 

'O Aiáxovog1 

Kal vjcsQ xov xaxa^io)6f¡vai f\¡xág xfjg áxqoáaeog 
xov 'Ayíov EvayyeXíov Kvqiov xov &eóv r¡fÁ(bv 
ixsrevooj/Liev 

KVQIE éXér¡aov (EX TQÍXOV). 

Eocpía OQQOÍ, áxovoojjuev xov 'Ayíov EvayyeXíov. 

EÍQr¡vr¡ naai. 

Kal xco Tivsvjuaxí oov. 

'Ex xov xaxá Maxdalov ayíov EvayyeXíov xó áváy-
vcoojua. 

Aól-a ooi, KvQie. Aó^a aoi. 

LlQÓa%o)fj,ev. 

EvayyeXíov Mxd. xe<p. 28, 18-20. 

Ta> xaiQCtí exeívq), nqoaeXBwv ó 'Ir¡aovg éXálr¡aev 
xoig f.iadr)xaíg avxov Xéymv édódrj ¡xoi náaa é^ovaía év ovgavw xal ém rrjs yfjg. 
19 noqevOévxeg /jLadrjxevaaxe návxa ra edvr¡, fianxíCovxeg avrovg elg xó ovo/xa rov 
naxQog xai rov viov xai xov ayíov nvsv/xarog, m otoaaxovrsg avrovg XTJQSIV navxa 
oaa évexsiM/LiTjv vftlv. xal lóov éyu> ¡.IEQ' vinaív elpu náaag rág f¡uéoag icog rrjg 
avvxeXeíag xov almvog. 'A/utfv. 

'O Xooóg- Aótga aoi, Kvqie. Aótga aoi. 
('O Aiátcovog ájzodídmai ró ayíov EvayyeXíov TÜ> JJQ(Í¡X<O. 'O 

dé ÜQíüTog, Sexó/iEVog adró, Xéyei TÍO Aiaxóvqj' Eior¡vr) 
aoi TU) EvayyefaCo/¿évq>. Kal áond^exai xó áyiov Evay­
yeXíov. Kal evdvg ó AiScovog axáq ev TO> avvr¡0ei TÓnw 
Xéyei Tr¡v 'ExTsvrj). 

'O Aiáxovog1 

'O Xogóg' 

'O AiáxovoQ' 

'ExxevrjQ 

'EXérjoov r\¡xág ó Qeóg, xaxá xó ¡Jiéya éXeóg oov, 
óeó/ueSa GOV, énáxovoov, xal éXér¡aov. 

KvQie éXérjoov (ex xqíxov). 

"EXI deójueda vnéq xov Tiavayicoxáxov "AXQOV 'AQ-
Xieoéoog rjjuwv 'Icoávvov Tlána 'Pá>¡ir\g, x&v deo-
(poQcov JJaxéqoiv x&v év xfj lega xavxr¡ ovvódco 
ovvrjy¡uéva>v, xal náoiqg xrjg év Xqiaxñ r¡^&v 
'AdeXcpóxTjxog. 

'0 Aiáxovog- "Exi ósó/j,sOá Eov, 'Ayads, ó TO üaQáxXrjxov IJvev/ia 
snl xovg áyíovg aov /uadrjxág xal anooxóXovg 
xaxanéfxxpag, avaxaíviaov sv xalg xaqbíaig náv-
xcov xcov avvr¡y ¡isvtov sig xo ovo/uá aov sv xfj 
áyía avvódco xavxr¡ xal dóg avxolg aocpiav xal 
dvva/MV xov s£o¡uoXoyeiodai justa naQQr¡aíag xr\v 
of¡v áXr¡0siav, xal rag naoadóasig xfjg sxxXr¡aíag 
áxosnxcog diaxrjQslv, snáxovaov xal sXsrjaov. 

ñp)fl(»pÍM: OyC/lkllUH H h l , B?KÍ, C f l d C H T M K » H d U I X , ÓynOKdHÍI K c f y f X K O H -

1LÉM 3Í/H/1H, H C8I|IH\J'¿ KX (HOfiH ¿,dAWf '. H « M H d O C T H K f , Mt\-

/ 1 0 C T H B & R S ^ H , l í / i a r \ h ' i K o , w i ( i 'kctí \ -x ÍL Í I I IH^X. H I ICVU'USM 

H h l . MHAQCTHR% EO H Mf /10K , f cK0 / tN>EfU ,X KrX 6 C H . 41 TíB'fc 
C/UB& RS3CtíAdíM%, Oi\8, H G h S , H C B A T < M l 8 J{\$, Hk lH ' f c H 
npHCHW, H BO K 'KKI I K ' i í K Ú ' K X . 

'O XoQÓg. KVQLS ¿Xérjoov (ex xqíxov). 

'ExywvrjGig' 'Ejiáxovaov tjjucov, ó ©sóg ó UcoxtjQ t¡[jlcov, r¡ éXnlg 
návxcov xcov nsoáxcov xrjg yfjg, xal xcov sv da-
Xáaarj ¡jiaxqáv, xal IXscog, iXecog ysvov, As-
onoxa, snl xalg ájuagxíaig r\¡xcbv, xal sXsr¡aov 
7\Hag' sXstf/ucov yág xal (píXávdocojtog ©sóg vjzáo-
%sig, xal aol xr¡v dó£av avajié¡u7to¡usv, xcb ITaxoí, 
xal xco Yico, xal xco 'Ayícp Tlvev/naxt, vvv, xal 
así, xal slg xovg aicovag xcov aid)V(ov. 

'O XoQÓg- 'Ajutjv. 

'AnóXvaig 

'O ügcoxog' Xqiaxóg ó áXfjdivóg Qsóg f\¡icov, xalg noeafisíaig xfjg 
Tiavaxgávxov AsGnoívrjg r¡/¿cov ©soxóxov xal ási-
Tiaodévov Maoíag, dvváfisi xov xi/uíov xal t,coono-
wv Zxavqov, ixsaíaig xcov áyícov, évdó£cov xal 
Tiavsvcprjjucov 'AjtoaxóXcov, xcov áyícov svóó^cov 
xal IlQcoxoxoQvcpaícov 'ATZOGXÓXCOV IJSXQOV xal 
ITavXov, xal návxcov xcov 'Áyícov, sXsr\aai xal 
ocóaai r¡¡jiag, cbg áyadóg xal cpiXávQqconog. 

eO Xooógm "Afxr\v. 



164 ACTA CONC. VATICANI I I - PERIODUS I 

OFFICIUM INVOCATIONIS S. SPIRITUS 

(Versio latina) 

Diaconus: Bénedic, Dómine! 
Summus Pontifex: Benedictus Deus noster semper, nunc et perpetuo et in 

sécula saeculórum. 

Chorus: Amen. 
Et statim: Deus Dóminus appáruit nobis, benedictus qui venit in nomine 

Domini. 
Lector: Laúdate Dóminum, quóniam bonus, quóniam in astérnum miseri­

cordia Eius (Ps. 135, 1). 

Troparion Pentecostés, tonus 4 

Chorus: Benedictus es Christe, Deus noster, qui sapientíssimos veneratóres 
revelásti, mitténdo in ipsos Spíritum Sanctum, et per ipsos captívum fe-
císti totum mundum, amátor hóminum, gloria Tibi. 

Theotokion, tonus 2 

Protéctio christianórum non confundénda, intercéssio ad Conditórem non 
repellénda, ne süpplices peccatórum voces despidas, sed ut bona, in auxí-
lium fidéliter ad te clamántium accélera: festina ad intercedéndum, pró-
pera ad deprecándum, Deípara, quae semper te coléntes prótegis. 

Diaconus: Iterum atque íterum in pace Dóminum precémur. 

Chorus: Dómine miserere. 

Diaconus: Súscipe, salva, miserere, et custódi nos, Deus, tua grátia. 

Chorus: Dómine miserere. 
Diaconus: Sanctíssimae, illibátas, super omnes benedicta?, gloriosa? Domina; 

nostra; Deípara; et semper Vírginis Marías, cum ómnibus Sanctis memó-
riam recoléntes, nosmetípsos, et ínvicem, et omnem vitam nostram Christo 
Deo commendémus. 

Chorus: Tibi, Dómine. 
Lingua arábica: Dómine Iesu Christe, qui Spíritum Tuum consolatórem su­

per discípulos et apostólos Tuos a Patre misísti, in Tua ineffábili bonitáte 
réspice fámulos Tuos, qui commúniter convenérunt, ut bonum Ecclésias 
promóveant; concede ipsis Spíritum sapiéntia; et intelléctus, pone in cór-
dibus eórum spíritum amóris Dei, spíritum pietátis et fervóris pro gloria 

sancti Tui nóminis; defénde eos ab omni tentatióne, scándalo et divisióne, 
ut vínculo amóris ad Te, et inter se ínvicem coniúncti, sine reprehensióne 
fáciant suum offícium in aedificatiónem sanctae Ecclésias, uníus corporis 
Tui. 
Accipe, Dómine, lacrimas supplicatiónis nostrae, et ne tradas nos in ma-
nus inimicórum nostrórum, ne pereámus, salváti Tua benigna déxtera, ne 
desinámus in Tua Ecclésia profitéri et exaltare prassánctum nomen in Tri-
nitáte glorificáti Dei: Patris, et Fílii et Sancti Spíritus, nunc et semper, 
et in sécula sasculórum. 

Chorus: Amen. 

Diaconus: Ut digni efficiámur auscultare sanctum Evangélium, Dóminum 
Deum in pace precémur. 

Chorus: Dómine miserere (ter). 

Diaconus: Sapiéntia! Recti! Audiámus sanctum Evangélium. 

Summus Pontifex: Pax ómnibus. 

Chorus: Et spirítui tuo. 

Diaconus: Léctio sancti Evangélii ex Matthíéo. 

Chorus: Gloria Tibi, Dómine, gloria Tibi. 

Diaconus: Attendámus! 

Evangélium secundum Matthseum, cap. 28, 18-20 

In illo tempore, accédens Iesus locútus est discípulis suis, dicens: Data 
est mihi omnis potéstas in ca;lo et in terra. Eúntes ergo docéte omnes 
gentes, baptizantes eos in nomine Patris, et Fílii, et Spíritus Sancti, docen­
tes eos servare omnia quaecúmque mandávi vobis. Et ecce ego vobíscum 
sum ómnibus diébus, usque ad consummatiónem sáculi. Amen. 

(Diaconus dat sanctum Evangélium Celebranti, dicenti ipsi: Pax tibi 
evangelizánti, et osculatur sanctum librum et statim diaconus, stans in loco 
sólito, incipit:) 

Diaconus: Miserere nostri Deus secundum magnam misericórdiam Tuam, Te 
rogámus, exáudi et miserere. 

Chorus: Dómine miserere {ter, post unamquamque precationem). 
Diaconus: Etiam rogámus pro sanctíssimo Dómino nostro universáli Pon­

tífice Ioánne, Papa Romano, et pro ádmodum sanctificátis Hierárchis ad 
Concilium hoc sanctum convéntis, et pro ómnibus in Christo frátribus 
nostris. 
Spíritum Tuum consolatórem super discípulos et apostólos Tuos mittens, 
eúndem, Benígne, rénova in córdibus omnium, qui in nomine Tuo ad Con­
cilium convenérunt. Concede ipsis sapiéntiam et virtútem, ut fírmiter 

i i 

profiteántur Tuam veritátem et inviolabíliter consérvent traditiónem Ec­
clesiae, Te orámus: exáudi et miserere. 

Cantor ucrainus: Exáudi nos Deus, Salvátor noster, spes ómnium fínium 
teme, et in mari longe: et propítius, propítius esto, Domine, peccátis 
nostris, et miserere nostri. Miséricors enim et humánus Deus existís, et 
tibí glóriam reférimus: Patri, et Filio, et Sancto Spirítui: nunc et semper 
et in sécula saeculórum. 

Chorus: Dómine, miserere {ter). 
Concelebrans: Exáudi nos Deus, Salvátor noster, spes ómnium fínium terras, 

et in mari longe: et propítius, propítius esto, Dómine, peccátis nostris, et 
miserere nostri. Miséricors enim et humánus Deus existís, et tibi glóriam 
reférimus: Patri, et Filio, et Sancto Spirítui: nunc et semper et in sécula 
saeculórum. 

Chorus: Amen. 
Summus Pontifex: Christus verus Deus noster, précibus illibátas suae matris, 

virtúte pretiósas et vivíficas crucis, sanctórum gloriosórum et percelébrium 
apostolórum Petri et Pauli et ceterórum sanctórum apostolórum, et óm­
nium sanctórum, misereátur nostri, et salvet nos, ut bonus et hóminum 
amátor. 

Chorus: Amen. 

4 . Summi Pontificis allocutio 

Post absolutam Supplicationem orientalem, omnibus Patribus cum 
mi tris sedentibus, habita est haec Summi Pontificis allocutio: 

Venerabiles Fratres, 

Gaudet Mater Ecclesia quod, singulari divinae Providentiae muñere, 
optatissimus iam dies illuxit, quo, auspice Deipara Virgine, cuius ma­
terna dignitas hodie festo ritu recolitur, hie ad Beati Petri sepulcrum 
Concilium Oecumenicum Vaticanum Secundum sollemniter initium capit. 

Concilia Oecumenica in Ecclesia 

Universa Concilia — sive viginti Oecumenica sive innúmera eaque 
non parvi pendenda Provincialia et Regionalia — quae per succedentia 
témpora sunt celebrata, manifesto vigorem Ecclesiae Catholicae com-
probant et quasi fulgentia lumina in eius annalibus recensentur. 

Recentissimus humilisque eiusdem Principis Apostolórum Succes­
sor, qui vos alloquitur, amplissimum hunc Coetum indicens, id sibi 

proposuit ut iterum Magisterium Ecclesiasticum, numquam deficiens et 
ad finem usque temporum perseverans, affirmaretur; quod quidem Ma­
gisterium rationem habens errorum, necessitatum, rerum opportunarum 
nostrae aetatis, per hoc ipsum Concilium omnibus hominibus, quotquot 
in orbe terrarum sunt, extraordinario modo, in praesenti exhibetur. 

Hanc igitur universalem inchoans Synodum, Christi Vicarius, qui 
ad vos verba facit, praeterita témpora, ut liquet, respicit eorumque 
veluti vocem, alacrem animosque confirmantem, auscultat; libenter 
enim meminit bene meritorum Summorum Pontificum, qui antiquis-
sima et recentiore aetate fuerunt; et qui e Conciliorum conventibus, sive 
in Oriente sive in Occidente a saeculo quarto ad Medium usque Aevum 
et recentia témpora actis, venerandae gravisque huiusmodi vocis testi­
monia transmiserunt. Haec non intermisso studio triumphum divinae et 
humanae illius Societatis extollunt, scilicet Ecclesiae Christi, quae a 
Divino Redemptore nomen, gratiae muñera, vimque accipit totam. 

Quodsi haec spiritualis laetitiae causa sunt, negare tamen non pos-
sumus dolores et acerbitates plurimas per longam undeviginti saeculo-
rum seriem hanc historiam obscuravisse. Verum enim exstitit et exstat, 
quod olim Simeon senex ad Mariam Matrem Iesu ore prophetico dixit: 
Ecce positus est hie in ruinam et in resurrectionem multorum... et in 
signum cui contradice tur.1 Atque Iesus ipse, aetate maturior, perspicue 
ostendit, quomodo homines per témpora adversus Ipsum se essent ge-
sturi, arcana haec proferens verba: Qui vos audit, me audit.2 Praeterea, 
ut scriptum legimus apud Sanctum Lucam, qui superiora quoque verba 
refert, scriptum videmus: Qui non est mecum, contra me est, et qui non 
colligit mecum, dispergit.3 

Gravissimae sane res et quaestiones ab humano genere dissolven-
dae, post viginti fere saecula non mutantur; etenim Christus Iesus sem­
per medium quasi locum tenet historiae et vitae: homines aut ipsi 
ipsiusque Ecclesiae adhaerent, atque adeo lucis, suavitatis, recti ordinis 
pacisque bonis fruuntur; aut sine ipso vivunt vel contra ipsum agunt et 
consulto extra Ecclesiam commorantur, quo fit ut confusio inter eos 
habeatur, mutuae rationes asperae efficiantur, cruentorum bellorum im-
pendeat periculum. 

Hanc coniunctionem cum Christo eiusque Ecclesia Concilia Oecu-
menica, quotiescumque ea celebrari contingit, sollemni quodam modo 
praedicant et veritatis lucem quoquoversus emittunt, vitam singulorum 

1 Luc. 2, 34. 
2 Ibid. 10, 16. 
3 Ibid. 11, 23. 

hominum, domestici convictus, societatis in rectas semitas dirigunt, spi-
rituales vires excitant atque stabiliunt, ad vera et sempiterna bona con-
tinenter ánimos erigunt. 

Testimonia extraordinarii huius Magisterii Ecclesiae, scilicet uni-
versalium Synodorum, ob oculos Nostros versantur, dum varias homi­
num aetates per haec viginti saecula christiani aevi intuemur. Quae do­
cumenta pluribus magnique ponderis voluminibus continentur ac veluti 
sacer thesaurus sunt aestimanda, qui in tabulariis Urbis Romae ac totius 
orbis terrarum celebratissimis bibliothecis est reconditus. 

Origo et causa Concilii Oecumenici Vaticani II 

Quod autem ad originem et causam attinet maximi huius even tus, 
propter quem placuit Nobis vos hie congregare, satis est iterum afierre 
testimonium humile quidem, sed quod Nos ipsi experientia possumus 
probare: primo enim paene ex inopinato hoc Concilium mente conce-
pimus, ac deinde simplicibus verbis enuntiavimus coram Sacro Pur-
puratorum Patrum Collegio fausto die illo vicésimo quinto mensis Ianua-
rii anno millesimo nongentésimo quinquagesimo nono, in festo Conver-
sionis Sancti Pauli Apostoli, in ipsa eius Patriarchali Basilica ad viam 
Ostiensem. Statim adstantium animi súbito tacti sunt, quasi supernae 
lucis radio coruscante, et suaviter omnes affecti in vultu oculisque. Simul 
vero vehemens studium toto terrarum orbe exarsit, cunctique homines 
Concilii celebrationem studiose exspectare coeperunt. 

Interea tres annos ad apparandum Concilium laboriosum est opus 
patratum, quod eo pertinebat, ut accuratius et amplius inquireretur, 
quo honore essent hac nostra aetate Fides, religionis usus, vigor coetus 
christiani ac praesertim catholici. 

Profecto haud immerito Nobis videtur hoc tempus in apparando 
Concilio Oecumenico insumptum primum quoddam signum ac donum 
gratiae caelestis fuisse. * 

Huius ergo Concilii lumine illustrata, Ecclesia spiritualibus divi-
tiis, ut confidimus, augebitur atque, novarum virium robur ex illo hau-
riens, intrepide futura prospiciet témpora. Nam, opportunis inductis 
emendationibus ac mutua auxiliatrice opera sapienter instituta, Ecclesia 
efficiet, ut homines, familiae, nationes reapse ad ea, quae supra sunt, 
mentes convertant. 

Itaque propter Concilii huius celebrationem Summo Largitori om­
nium bonorum gratiae maximae ex conscientiae officio sunt reddendae, 
et gloria Christi Domini cum exsultatione praedicanda, qui est Rex 
invictus et immortalis saeculorum ac gentium. 

Opportunitas celebrandi Concilii 

Aliud praeterea est, Venerabiles Fratres, quod hac in re iuvat vobis 
ad considerandum proponere. Scilicet, in accessionem laetitiae sanctae, 
quae sollemni hac hora ánimos afficit nostros, liceat Nobis hoc in am-
plissimo consessu palam asseverare, initium Oecumenicae huius Synodi 
opportunis sane temporis adiunctis contingere. 

Saepe quidem accidit, quemadmodum in cotidiano obeundo apo­
stólico ministerio comperimus, ut non sine aurium Nostrarum offen-
sione quorumdam voces ad Nos proferantur, qui, licet religionis studio 
incensi, non satis tamen aequa aestimatione prudentique iudicio res 
perpendunt. Hi enim, in praesentibus humanae societatis condicionibus, 
nonnisi ruinas calamitatesque cerneré valent; dictitant nostra témpora, 
si cum elapsis saeculis comparentur, prorsus in peius abiisse; atque 
adeo ita se habent, quasi ex historia, quae vitae magistra est, nihil habeant 
quod discant, ac veluti si, superiorum Conciliorum tempore, quoad 
christianam doctrinam, quoad mores, quoad iustam Ecclesiae liberta-
tem, omnia prospere ac recte processerint. 

At Nobis plane dissentiendum esse videtur ab his rerum adversa-
rum vaticinatoribus, qui deteriora semper praenuntiant, quasi rerum 
exitium instet. 

In praesenti humanorum eventuum cursu, quo hominum societas 
novum rerum ordinem ingredi videtur, potius arcana Divinae Provi-
dentiae consilia agnoscenda sunt, quae per témpora succedentia, homi­
num opera, ac plerumque praeter eorum exspectationem, suum exitum 
consequuntur, atque omnia, adversos etiam humanos casus, in Eccle­
siae bonum sapienter disponunt. 

Hoc facile cerneré est, si attento animo perpendantur gravissimae 
de re politica et oeconomica quaestiones atque discrimina, quae hodie 
sunt. Quae omnia tarn sollicitos homines tenent, ut eorum curas cogi-
tationesque a religiosis negotiis avertant, quae ad sacrum pertinent 
Ecclesiae Magisterium. Huiusmodi agendi ratio certe vitio non caret, 
ac mérito est improbanda. Nemo tamen negare potest, has novas inductas 
rerum condiciones, id saltern commodi habere, ut e medio innúmera 
illa impedimenta iam auferantur, quibus olim saeculi filii liberam Eccle­
siae actionem praepedire consueverant. Etenim satis est cursim eccle-
siasticos annales pervolvere, ut statim manifesto pateat, vel ipsa Oecu-
menica Concilia, quorum vicissitudines aureis litteris Ecclesiae fastis 
consignatae sunt, saepe non sine gravissimis difficultatibus ac doloris 
causis, ob indebitam civilis potestatis interpositam auctoritatem, cele-
brata fuisse. Huius enim mundi Principes interdum sibi quidem propo-

nebant sincero animo Ecclesiae patrocinium suscipere; quod tamen ple-
rumque non sine spirituali detrimento ac periculo fiebat, cum iidem 
saepius rationibus politicis ducerentur suisque utilitatibus nimium stu-
derent. 

Fatemur quidem hodie Nos vehementi dolore affici, quod inter vos 
complures Ecclesiae Pastores desiderantur, Nobis sane carissimi, qui 
ob Christi Fidem in vinculis detinentur vel aliis impedimentis praepe-
diuntur, et quorum recordatio Nos permovet ut pro ipsis flagrantissi-
mas Deo preces admoveamus; attamen non sine spe et magno solacio 
Nostro hodie factum esse cernimus, ut Ecclesia, tot profanis praeteritae 
aetatis impedimentis tandem expedita, ex hoc Vaticano Templo, veluti 
altero Apostolorum Cenáculo, per vos vocem suam, maiestatis gravita-
tisque plenam, attollere possit. 

Vraecipuum Concilii munus: doctrina tuenda et promovenda 

Quod Concilii Oecumenici máxime interest, hoc est, ut sacrum 
christianae doctrinae depositum efhcaciore ratione custodiatur atque 
proponatur. 

Haec doctrina integrum complectitur hominem, corpore et animo 
compositum, eademque iubet nos, qui huius tetrae incolae sumus, ad 
caelestem patriam peregrinos contendere. 

Id autem ostendit, qua ratione mortalis haec vita componenda sit, 
ut nos officiis satisfacientes, quibus erga terrestrem et caelestem Civita-
tem obstringimur, finem nobis a Deo praestitutum assequi valeamus. 
Scilicet, omnes prorsus homines, sive singuli sive inter se societate 
coniuncti, sine intermissione officio tenentur caelestia bona consectandi, 
donee haec vita suppetit, atque ad hoc assequendum, terrenas res adhi-
bendi, ita tamen ut temporalium bonorum usus sempiternam eorum 
beatitatem in discrimen non adducat. 

Verum profecto est, Christum Dominum hanc pronuntiasse senten-
tiam: Quaerite primum regnum Dei et iustitiam eius.4 Quae vox primum 
declarat, quo potissimum vires et cogitationes nostras dirigi oporteat; 
nihilominus minime neglegenda sunt cetera huius Dominici praecepti 
verba, quae subsequuntur: et haec omnia adicientur vobis? Ac reverá 
semper fuerunt ac sunt in Ecclesia qui, dum Evangelicae perfectioni 
adipiscendae omni studio vacant, simul ad civilem cultum adiutricem 
operam conferunt, cum ex eorum vitae exemplis, ex eorumque saluta-

4 Matth. 6, 33. 
5 Ibid. 

ribus caritatis inceptis, ea, quae in humana societate praestantiora ac 
nobiliora sunt, haud parum accipiant roboris atque incrementi. 

Ut autem haec doctrina multiplices attingat humanae navitatis cam­
pos, qui ad singulos homines, ad domesticum convictum, ad socialem 
vitam pertinent, in primis necesse est, ne Ecclesia oculos a sacro veri-
tatis patrimonio a maioribus accepto umquam avertat; at simul necesse 
habet, ut praesentia quoque aspiciat témpora, quae novas induxerunt 
rerum condiciones, novasque vivendi formas, atque nova catholico apo-
stolatui patefecerunt itinera. 

Hac de causa Ecclesia mirandis illis humani ingenii inventis doctri-
narumque incrementis, quibus hodie utimur, non iners affuit, neque iis-
dem recte aestimandis impar evasit; sed haec omnia pervigili prosequens 
cura, homines admonere non desinit, ut super ipsam rerum aspectabi-
lium speciem, oculos ad Deum omnis sapientiae et pulchritudinis fon-
tem convertant, ne iidem, quibus dictum fuit: Subicite ten am et domi-
namini? obliviscantur umquam gravissimi illius praecepti: Dominum 
Deum tuum adorabis et illi soli servies,7 neu fluxae rerum fascinado 
veri nominis progressum impediat. 

Qua ratione hodie doctrina promovenda sit 

Hisce positis, satis manifestae sunt, Venerabiles Fratres, partes 
quae, ad doctrinam quod attinet, Concilio Oecumenico sunt demandatae. 

Scilicet Concilium Oecumenicum primum et vicesimum — quod 
efficaci magnique aestimando auxilio utitur eorum, qui scientia sacra-
rum disciplinarum, apostolatus exercendi resque recto ordine agendi 
excellunt — integram, non imminutam, non detortam tradere vult 
doctrinam catholicam, quae, licet inter difficultates et contentiones, 
veluti patrimonium commune hominum evasit. Hoc non omnibus qui-
dem gratum est, tamen cunctis, qui bona volúntate sunt praediti, quasi 
paratus thesaurus uberrimus proponitur. 

Attamen nostrum non est pretiosum hunc thesaurum solum custo-
dire, quasi uni antiquitati studeamus; sed álacres, sine timore, operi, 
quod nostra exigit aetas, nunc insistamus, iter pergentes, quod Ecclesia 
a viginti fere saeculis fecit. 

Neque opus nostrum, quasi ad finem primarium, eo spectat ut de 
quibusdam capitibus praecipuis doctrinae ecclesiasticae disceptetur, atque 
adeo fusius repetantur ea, quae Patres ac theologi veteres et recentiores 

6 Cfr. Gen. 1, 28. 
7 Matth. 4, 10; Luc. 4, 8. 

tradiderunt, et quae a vobis non ignoran sed in mentibus vestris inhae-
rere mérito putamus. 

Etenim ad huiusmodi tantum disputationes habendas non opus erat, 
ut Concilium Oecumenicum indiceretur. Verumtamen in praesenti opor­
tet ut universa doctrina christiana, nulla parte inde detracta, his tem-
poribus nostris ab omnibus accipiatur novo studio, mentibus serenis 
atque pacatis, tradita accurata ilia ratione verba concipiendi et in for-
mam redigendi, quae ex actis Concilii Tridentini et Vaticani Primi prae-
sertim elucet; oportet ut, quemadmodum cuncti sinceri rei christianae, 
catholicae, apostolicae fautores vehementer exoptant, eadem doctrina 
amplius et altius cognoscatur eaque plenius animi imbuantur atque for­
men tur; oportet ut haec doctrina certa et immutabilis, cui fidele obse-
quium est praestandum, ea ratione pervestigetur et exponatur, quam 
témpora postulant nostra. Est enim aliud ipsum depositum Fidei, seu 
veritates, quae veneranda doctrina nostra continentur, aliud modus, 
quo eaedem enuntiantur, eodem tamen sensu eademque sententia. Huic 
quippe modo plurimum tribuendum erit et patienter, si opus fuerit, in 
eo elaborandum; scilicet eae inducendae erunt rationes res exponendi, 
quae cum magisterio, cuius indoles praesertim pastoralis est, magis 
congruant. 

Qua ratione errores compescendi sint 

Ineunte Concilio Oecumenico Vaticano Secundo, manifesto ut alias 
numquam patet, veritatem Domini in aeternum manere. Siquidem, dum 
aetas aetati succedit, incertas cernimus hominum opinationes alias alias 
excipere, atque enascentes errores saepe cito velut nebulam sole depul-
sam evanescere. 

Quibus erroribus Ecclesia nullo non tempore obstitit, eos saepe 
etiam damnavit, et quidem severitate firmissima. Ad praesens tempus 
quod attinet, Christi Sponsae placet misericordiae medicinam adhibere, 
potius quam severitatis arma suscipere; magis quam damnando, suae 
doctrinae vim uberius explicando putat hodiernis necessitatibus esse 
consulendum. Non quod desint fallaces doctrinae, opinationes, pericula 
praecavenda atque dissipanda; sed quia haec omnia tarn aperte pugnant 
cum rectis honestatis principiis, ac tarn exitiales peperere fructus, ut 
hodie homines per se ipsi ea damnare incipere videantur, ac nominatim 
sive illas vivendi formas, quae Deum eiusque leges posthabeant, sive 
nimiam in technicae artis progressibus positam confidentiam, sive pro-
speritatem unice vitae commodis innixam. Ipsi magis magisque norunt, 
humanae personae dignitatem eiusque congruam perfectionem negotium 
esse magni momenti et ad expediendum perarduum. Quod autem máxime 

interest, iidem experiendo tandem didicerunt, externam vim aliis im-
positam, armorum potentiam, politicum dominatum minime satis esse, 
ad gravissimas, quae eos angunt, quaestiones feliciter dissolvendas. 

Hisce in rerum adiunctis, Catholica Ecclesia, dum per Oecumenicum 
hoc Concilium religiosae veritatis facem attollit, amantissimam omnium 
matrem se vult praebere, benignam, patientem, atque erga filios a se 
seiunctos misericordia ac bonitate permotam. Humano generi, tot diffi-
cultatibus laboranti, ipsa, ut olim Petrus misero illi qui ab eo stipem 
rogaverat, dicit: Argentum et aurum non est mihi: quod autem habeo 
hoc tibi do; in nomine Iesu Christi Nazareni surge et am bula.* Scilicet 
nostrorum temporum hominibus Ecclesia non caducas porrigit divitias, 
ñeque beatitatem dumtaxat terrenam pollicetur; sed supernae gratiae 
bona impertit, quae cum homines ad filiorum Dei dignitatem erigant, 
tarn valido praesidio et adiumento sunt ad humaniorem efficiendam eo­
rum vitam; uberioris doctrinae suae fontes aperit, qua homines luce 
Christi collustrati penitus intellegere valent, quid ipsi revera sint, qua 
dignitate excellant, quern finém prosequi debeant; per filios denique suos 
ubique christianae caritatis spatia diktat, qua ad dissensionum semina 
evellenda nihil est aptius, et ad provehendam concordiam, iustam 
pacem fraternamque omnium unitatem nihil est efficacius. 

Unitas in christiana et humana familia promovenda 

Huiusmodi Ecclesiae sollicitudo de veritate promovenda atque tuenda, 
ex eo proficiscitur, quod, secundum Dei consilium qui omnes homines 
vult salvos fieri, et ad agnitionem veritatis venire? homines nonnisi 
integrae revelatae doctrinae praesidio aucti, ad absolutam firmissimam-
que animorum unitatem pervenire possunt, quacum veri nominis pax 
sempiternaque salus coniungitur. 

Hanc autem visibilem unitatem in veritate, nondum, proh dolor, 
universa christianorum familia plene perfecteque assecuta est. At Eccle- * 
sia Catholica officii sui esse ducit sedulam conferre operam ad magnum 
complendum mysterium illius unitatis, quam Christus Iesus, imminente 
sacrificio suo, a Caelesti Patre flagrantissimis rogavit precibus; atque 
suavissima fruitur pace, sciens se cum hisce Christi precibus arctissime 
esse coniunctam; quin etiam sincero animo gaudet, cum animadvertit 
has precationes etiam inter eos, qui extra eiusdem saepta versantur, 
salutares atque uberiores usque multiplicare fructus. Etenim, si rem 

8 Act. 3, 6. 
9 1 Tim. 2, 4. 

probe consideramus, haec ipsa unitas, quam Iesus Christus pro Ecclesia 
sua impetravit, quasi triplici supernae salutarisque lucis radio coruscare 
videtur, cui respondent: unitas catholicorum inter se, quae firmissima 
atque in exemplum praelucens servetur oportet; unitas praeterea ex piis 
precibus et flagrantissimis votis constans, qua christiani ab hac Apostó­
lica Sede seiuncti expetunt ut nobiscum coniungantur; unitas denique 
existimatione atque observantia erga Ecclesiam Catholicam innixa, ab 
iis exhibita, qui diversas religionis formas adhuc non Christianas profi-
tentur. 

Quam ad rem, est máxime lugendum, quod ingens adhuc humani 
generis pars — quamvis omnes homines qui nascuntur ipsi quoque 
Christi Sanguine sint redempti — nondum participet supernae gratiae 
fontes, qui in Ecclesia Catholica habentur. Quo fit ut de Ecclesia Ca­
tholica, cuius lux omnia illuminat et cuius supernaturalis unitatis vis 
in universae hominum familiae profectum redundat, apte cadant haec 
Sancti Cypriani praeclara praeconia: Ecclesia Domini luce perfusa per 
orbem totum radios suos porrigit: unum tamen lumen est quod ubique 
dijfunditur nec unitas corporis separatur. Ramos suos in universam ter-
ram copia ubertatis extendit, profluentes largiter rivos latius pandit; 
unum tamen caput est et origo una et una mater fecunditatis successibus 
copiosa: illius fetu nascimur, illius lacte nutrimur, spiritu eius ani-
mamur.1" 

Venerabiles Fratres, 

Hoc sibi proponit Oecumenica Synodus Vaticana Secunda; quae, 
dum praecipuas Ecclesiae vires in unum congregat, atque enixe studet, 
ut salutis nuntium ab hominibus libentius excipiatur, quasi viam sternit 
ac munit ad efficiendam illam humani generis unitatem, quae veluti 
necessarium fundamentum est, ut terrena Civitas in similitudinem com-

, ponatur Civitatis caelestis, cuius rex Veritas, cuius lex caritas, cuius 
modus aeternitas.11 

Conclusio 

Nunc autem os nostrum patet ad vos,12 Venerabiles in Episcopatu 
Fratres. Ecce nos iam in unum congregatos in hac Vaticana Basilica, ubi 
Ecclesiae historiae cardo vertitur, ubi nunc Caelum et terra artissimo 
coniunguntur foedere; hie ad Sancti Petri sepulcrum, ad tot Sanctorum 

1 0 De Catholicae Ecclesiae unit ate, 5. 
" S . AUGUSTINUS, Ep. 1 3 8 , 3 . 
1 2 2 Cor. 6 , 1 1 . 

Decessorum Nostrorum túmulos, quorum ciñeres hac sollemni hora 
quasi arcano quodam fremitu exsultare videntur. 

Quod inchoatur Concilium, veluti dies in Ecclesia oritur splendi-
dissima luce refulgens. Tantum aurora est; et iam primi orientis solis 
radii quam suaviter ánimos afEciunt nostros! Omnia hie sanctitatem 
spirant, laetitiam excitant. Contemplamur enim Stellas claritate sua 
maiestatem huius templi adaugere, quae, teste Ioanne Apostólo, 1 3 vos 
estis; et per vos quasi aurea lucere candelabra circa Principis Aposto-
lorum sepulcrum, quae sunt Ecclesiae vobis concreditae. 1 4 Simul cerni-
mus viros dignitate amplissimos, qui e quinqué continentibus terris 
Romam convenerunt, suarum Nationum personam acturi, quique omni 
cum reverentia atque humanissima cum exspectatione hie adsunt. 

Quare plane dicendum est, Caelites et homines ad celebrandum Con­
cilium consociatam conferre operam. Beatorum Caelitum partes hae 
sunt, ut labores tueantur nostros; christifidelium, ut flagrantes preces 
ad Deum fundere pergant; vestrum omnium, ut supernis Spiritus Sancti 
impulsionibus prompte obsecuti, alacriter detis operam, ut labores ve-
stri variarum gentium optatis ac necessitatibus apprime respondeant. 
Haec ut contingant, a vobis postulantur serena animorum pax, fraterna 
concordia, coeptorum temperantia, disceptationum dignitas, deliberatio-
num omnium sapientia. 

Utinam studia atque opera vestra, in quae non tantum populorum 
oculi sed spes quoque universi orbis sunt conversae, exspectationem 
cumulate expleant. 

Omnipotens Deus, in Te, nostris difflsi viribus, fiduciam totam re-
ponimus. Super hos Ecclesiae tuae Pastores benignus réspice. Supernae 
tuae gratiae lumen Nobis adsit consilium capientibus, adsit leges feren-
tibus; et quas una Fide, uno ore, uno animo ad Te preces fundimus, li­
ben ter exaudí. 

O Maria, Auxilium Christianorum, Auxilium Episcoporum, cuius 
amorem nuper in Lauretano templo tuo, ubi Incarnationis mysterium 
venerari placuit, peculiari modo experti sumus, omnia ad laetum, fau-
stum, prosperum exitum tua ope dispone; tuque una cum Sancto Ioseph 
Sponso tuo, cum Sanctis Petro et Paulo Apostolis, Sanctis Ioanne Bapti-
sta et Evangelista, apud Deum intercede pro nobis. 

Iesu Christo, Redemptori nostro amantissimo, Regi immortali po­
pulorum et temporum, amor, potestas et gloria in saecula saeculorum. 
Amen. 1 5 

1 3 Apoc. 1, 20. 
1 4 Ibid. 

15 A.A.S., 54 (1962), pp. 786-795. 

5. Sessionis conclusio 

Allocutione absoluta, omnes adstantes surrexerunt et Summus Pon­
tifex eis sollemnem impertitus est benedictionem: 

Summus Pontifex: Sancti Apostoli Petrus et Paulus, de quorum 
potestate ... 

R] Amen. 
Precibus et meritis Beatae Mariae semper Virginis ... 
R) Amen. 
Indulgentiam, absolutionem et remissionem omnium peccatorum ... 
R) Amen. 
Et benedictio Dei omnipotentis, Patris et Filii et Spiritus Sancti, 

descendat super vos et maneat semper. 
Rj Amen. 

Publicata indulgentia a P. D. Alfredo Ottaviani, cardinali primo 
diácono, secretarius generalis Concilii codicem Sancti Evangelii e thro-
no sustulit dum chorus Cappellae Sixtinae cantat antiphonam Tu es 
Petrus, 6 vocibus, auctore Palestrina; deinde ambonem conscendit diem-
que et horam primae congregationis generalis indixit: « Audiant omnes! 
Próxima sessio seu prima congregatio generalis erit sabbato proximo, 
die 13 octobris, hora nona. Intiman tur propterea universi Patres et 
periti Concilii necnon ministri et officiales ad quos spectat, ut pro illa 
hora in Vaticana Basilica adsint ut congregatio generalis initium ha-
beat ».* 

Tune Summus Pontifex, sacris depositis paramentis, ad Apostólicas 
Aedes remeavit, omnibus plaudentibus et sonantibus organis. 

Omnes sacri ritus partes radiophonicis undis ac televisifico invento, 
variis etiam stationibus inter se colligatis (v. Eurovisione), diffusae sunt. 

Elenchus Patrum praesentium deest, quia nondum erant statuta 

1 Cum Cappella Sixtina ante tempus inchoasset cantum Tu es Petrus, secreta­
rius generalis ordinem proximae congregationis generalis nuntiare Patribus nequi-
vit, qui propterea in L'Osservatore Romano, die 12 octobris 1962, p. 4, his verbis 
communicatus est: « La Segreteria Genérale del Concilio Ecuménico informa: 
La prima Congregazione Genérale del Concilio si terra sabato prossimo 13 ottobre 
alie ore 9. Celebrerá la S. Messa S. E. Rev.ma Ermenegildo Florit, Arcivescovo di 
Firenze. Nella Congregazione si procederá alia votazione per la nomina dei com-
ponenti le Commissioni Conciliari. Sonó intimati, pertanto, i Padri Conciliari e i 
Periti del Concilio, nonché i Ministri e gli OfHciali che debbono intervenire ». 

loca in aula conciliari, ac proinde impossibile fuit distribuere et colligere 
praesentiae schedulas. 

Patribus et Peritis distributa sunt in aula conciliari: 

Elenco dei Padri Conciliari, a cura della segreteria genérale del 
Concilio, Tipografía Poliglotta Vaticana 1962; 

Res in sufragatione agendae, Typis Polyglottis Vaticanis 1962; 
Schedae pro eligendis sodalibus commissionum sacri Concilii; 
Professio orthodoxae fidei; 
Elenchus Patrum qui partem habuerunt in commissionibus prae-

paratoriis Concilii; 
Methodus servanda et preces recitandae in Concilio Oecumenico 

Vaticano II iussu Sanctissimi Domini Nostri Ioannis Pp. XXIII Catho-
licae Ecclesiae Episcopi, Typis Polyglottis Vaticanis 1962; 

Supplicatio orientalis: Unguis graeca, latina, slavica et arábica, 
Typis Polyglottis Vaticanis 1962; 

Ordo Concilii Oecumenici Vaticani II celebrandi, Typis Poly­
glottis Vaticanis 1962: cf. Acta et Documenta Concilio Oecumenico Va­
ticano II apparando, Series I I (Praeparatoria), vol. I, Typis Polyglottis 
Vaticanis 1964, pp. 306-325; A.A.S., 54 (1962) , pp. 609-631 ; 

Deuxieme Concile CEcuménique du Vatican. Cérémonie solen-
nelle d'ouverture en la Basilique de Saint-Pierre le 11 octobre 1962, Im-
primerie Polyglotte Vaticane 1962; 

Liste des Missions extraordinaires envoyées a I'occasion de I'ou-
verture solennelle du Deuxiéme Concile CEcuménique du Vatican, 
Basilique Patriarcale de Saint-Pierre, le 11 octobre 1962. 

Sollemni ritui aderant e primis sedibus: Excellentissimus Vir Anto­
nius Segni, Reipublicae Italicae Praeses; Celsissimus ac Eminentissimus 
Vir Ángelus de Mojana di Cologna, Militaris suique iuris Ordinis Meli-
tensis Magnus Magister; Celsissimus Princeps Albertus Leodiensis et 
Celsissimus Princeps Carolus Luxemburgensis. 

Aderant omnes Excellentissimi Viri e Legationibus extra ordinem, 
quas sex et octoginta Nationes vel Internationalia Consilia miserunt, 
ut, ineunte Oecumenico Concilio Vaticano I I , ipsorum agerent per­
sonam. 

Eorum nomina hie infra scripta recensentur. 


